
2020 წელი.                                                                                                                                   ქ.თბილისი


„პერინატალური სამსახურების რეგიონალიზაციის დონეებისა და პაციენტის რეფერალის კრიტერიუმების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 15 იანვრის №01-2/ნ ბრძანებაში ცვლილების შეტანის თაობაზე

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, 

ვბრძანებ:

მუხლი 1.  „პერინატალური სამსახურების რეგიონალიზაციის დონეებისა და პაციენტის რეფერალის კრიტერიუმების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 15 იანვრის №01-2/ნ ბრძანებაში (www.matsne.gov.ge; 15/01/2015; 470230000.22.035.016315) შეტანილ იქნეს შემდეგი ცვლილება და ბრძანების მე-9 პუნქტი ჩამოყალიბდეს შემდეგი რედაქციით:

,,9. იმ სამედიცინო დაწესებულებას:

ა) რომელსაც მინიჭებული ჰქონდა პერინატალური რეგიონალიზაციის შესაბამისი დონე და ამ ბრძანებით განსაზღვრულ მოთხოვნებთან საქმიანობის შესაბამისობაში მოსაყვანად და სააგენტოში განაცხადის წარმოსადგენად განესაზღვროს ვადა 2020 წლის 1 მარტამდე, ან პერინატალური რეგიონალიზაციის შესაბამისი დონის მოქმედების ვადა ეწურება 2020 წლის 1 ივლისამდე, ამ ბრძანებით განსაზღვრულ მოთხოვნებთან საქმიანობის შესაბამისობაში მოსაყვანად და სააგენტოში განაცხადის წარმოსადგენად განესაზღვროს ვადა 2020 წლის 1 აგვისტომდე და პერინატალური რეგიონალიზაციის დონის განმეორებით მინიჭების ბოლო ვადად განესაზღვროს 2020 წლის 1  ოქტომბერი.  

მუხლი 2. ბრძანება ამოქმედდეს  გამოქვეყნებისთანავე.

განმარტებითი ბარათი 
სსიპ სამედიცინო და  ფარმაცევტული  საქმიანობის  რეგულირების  სააგენტოში,    2020  წლის  1 მარტიდან   დღემდე,  პერინატალური რეგიონალიზაციის  დონის  განმეორებითი განსაზღვრის  მიზნით,  შემოსულია  სამეანო  - ნეონატალური საქმიანობის  განმახორციელებელი   29  (მათ შორის,  I დონის - 5 ;  II დონის - 11;   II /III დონის- 3;   III დონის- 10) სამედიცინო დაწესებულების  განაცხადი  და  თანდართული  დოკუმენტაცია.  აღნიშნული  განცხადებების  შესწავლა მოხდა   მინისტრის  N01-2/ნ ბრძანებით  დადგენილი  პროცედურების  შესაბამისად. 
2015 წლის  15 იანვრის N 01-2/ნ ბრძანებაში შესული  ცვლილებების (N01-13/ნ    28.01.2020წ) მიხედვით,  ზემოაღნიშნული  კატეგორიის  დაწესებულებებისათვის, პერინატალური რეგიონალიზაციის დონის განმეორებით მინიჭების ბოლო ვადად   განისაზღვრა 2020 წლის 1 ივლისი. 
ქვეყანაში შექმნილი საგანგებო მდგომარეობის პერიოდში,   საქმისათვის  არსებითი  მნიშვნელობის  მქონე გარემოებათა  დადგენის (დაწესებულებაში სამუშაო ვიზიტი  და    წარმოდგენილი  დოკუმენტაციის  ადგილზე  არსებულ პირობებთან  შესაბამისობის   დადგენა)  აუცილებლობიდან  გამომდინარე, პერინატალური რეგიონალიზაციის  დონის მაძიებლების   განცხადებების  განხილვის ვადა  გაგრძელდა   ორი თვით. 
გარდა ზემოაღნიშნული  დაწესებულებებისა,   2020  წლის  ბოლომდე   პერინატალური რეგიონალიზაციის  დონის მოქმედების  ვადა   ეწურება    და  შესაბამისად,  სააგენტოში  განაცხადს და  თანდართულ დოკუმენტაციას  წარმოადგენს  ასევე,  დამატებით,    21  (მათ შორის,  I დონის - 1 ;  II დონის - 17;   II /III დონის- 3)  დაწესებულება.        ამ მიმართულებით,      შესასწავლი (მათ შორის, ადგილზე)   და პერინატალური რეგიონალიზაციის  დონეების  შეფასების  საკოორდინაციო ჯგუფის სხდომებზე  განსახილველად  წარმოსადგენი     საკითხების  რაოდენობა  შეადგენს  -  50 -ს. 
     ზემოაღნიშნულიდან  გამომდინარე,   დღის წესრიგში  დადგა, 2015 წლის 15 იანვრის   N01-2/ნ ბრძანების პუნქტი 9-თი   დადგენილი,   პერინატალური  რეგიონალიზაციის  დონის მინიჭების  ვადის   გადახედვის  და   ცვლილების    საკითხი.
ა) ბრძანებაში  ცვილება   არ საჭიროებს დამატებითი ხარჯების გამოყოფას.
ბ)ბრძანების   მიღებით სახელმწიფოს ახალი ფინანსური ვალდებულებები არ წარმოიქმნება. 
პროექტის ავტორი და წარმდგენი:

საქართველოს    ოკუპირებული ტერიტორიებიდან  დევნილთა, შრომის, ჯანმრთელობისა  და  სოციალური  დაცვის  სამინისტრო.

